
Naib Ketua Wanita Umno Datuk Kamilia Ibrahim akhirnya berikrar untuk bekerjasama dengan ketuanya 
Datuk Seri Shahrizat Jalil tetapi enggan menarik balik gesaan berundur yang disuarakannya sebelum ini. 
 
umno 2007 wanita 071107 kamilia ibrahimKatanya, tindakan itu bagi memastikan kepimpinan pergerakan 
itu sentiasa utuh di semua peringkat untuk memastikan kejayaan Umno dalam pilihan raya umum akan 
datang. 
 
Sebagai pemimpin nombor dua dalam Wanita Umno, menjadi kewajipan baginya untuk memastikan 
kemenangan BN, kata Kamilia (kiri). 
 
Akhbar The Star kelmarin melaporkan Kamilia sebagai menggesa Shahrizat supaya melepaskan jawatan 
ketua Wanita Umno demi menjaga kredibiliti parti, sayap, BN dan kerajaan. 
 
Kamilia dilapor mendakwa Wanita akar umbi "susah nak kerja" berikutan isu National Feedlot Corporation 
(NFC) dikaitkan dengannya. 

